
ከመጋረጃው  በስተጀርባ!  

ክፍል  ሁለት 

ከሲኢድ መሐመድ 

 

በክፍል አንድ በቀረበው ጽሁፍ  ሂዩማን ራይትስ ዎች ባለፉት  ዓመታት  ኢትዮጵያን በሚመለከት 

‘ጥናት’ በሚል ስያሜ ያወጣቸው የ ተለያዩ ዘ ገ ባዎች የ መረጃ አሰባሰብና አወሳሰድ ክፍተት 

ያለባቸው፤  ተጨባጭ ነ ገ ርን መሰረት ያላደረጉ፣  በፈጠራና በአሉቧልታ ላይ ተመስርተው የ ተሳሳተ 

ድምዳሜ  የ ሚሰጡ  መሆናቸውን ለማየ ት ተሞክሯል።  

 

ከዚህ ጋር ተያይዞ  መረጃን ለማሰባሰብ ተቋሙ ተጠቀምኩ የ ሚለው  ቃለምልልስ  ብቻ ሲሆን  

በዚሁ የ ተሳተፉት አካላት አመራረጥ  የ ጥናትና የ ምርምርን ደንብና  ስርዓት ያልተከተለ ከመሆኑም 

በላይ ቁጥሩም ጥናቱ የ ሚካሄድበትን ህዝብ መወከል የ ማይችል መሆኑ ሪፖርቱን ያነ በበ ማንኛውም 

ሰው የ ሚገ ነ ዘበው ጉዳይ ነ ው።  

  

ከዚህም በተጨማሪ በመረጃ ምንጭነ ት የ ተገ ለጹት ተዓማኒ ነ ት  የ ጎ ደላቸው፤ የ ጥቅም ተጻሮ ያላቸውና 

አንዳንዶቹም ማንነ ታቸው የ ማይታወቅ የ ምናብ  ሰዎች በመሆናቸው በጥናት ስምና ፎርማት የ ሚወጣው 

የ ሂዩማን ራይትስ ዎች ዘ ገ ባ ጥናት ሳይሆን ተራ አሉባልታ እንደሆነ  ለመቃኘት ችለናል። 

 

ሪፖርቱ ከፍተኛ  ትኩረት ከሰጣቸው ዋና ዋና ነ ገ ሮች መካከል አንዱ በአገ ሪቱ የ ተለያዩ 

አካባቢዎች እየ ተገ ነ ቡ ባሉ  የ ስኳር ልማት ፕሮጄክቶች ላይ ነ ው፡ ፡   በእነ ዚህ የ ስኳር ልማት 

ፕሮጄክቶች ላይ አነ ጣጥሮ ካነ ሳቸው  ነ ጥቦች አንዱ የ ኢትዮጵያ መንግስት ከነ ዋሪዎች ጋር ምንም 

ዓይነ ት ምክክርና  ውይይት ሳያደርግ ህዝቡ  ቀየ ውን እንዲለቅ   እያስገ ደደ መሆኑን የ ሚገ ልጽ 

ይገ ኝበታል፡ ፡     

 

በተለይ ከታችኛው ኦሞ ጋር ተያይዞ የ ተነ ሳው ደግሞ በአካባቢው በሚገ ነ ባው የ ስኳር ፋብሪካ 

ምክንያት ከአካባቢው የ ሚነ ሱ የሙርሲና የ ሞሪ አርብቶ አደሮች  ማንነ ት ይቀየ ራል፤  

ለተመራማሪዎችና ለጎ ብኚዎች የ ነ በራቸው  አመች የ አኗኗር ዘይቤ ይቀየ ራል ወይም በሌላ አነ ጋገ ር 

ይዘምናሉ የ ሚል  ነ ው፡ ፡  

 

በዚህ ሪፖርት ትኩረት የ ተሰጠው ሌላው ጉዳይ ከኢትዮጵያ ትላልቅ የ ልማት አውታሮች አንዱ የ ሆነ ው 

የ ግልገ ል ጊቤ ሶሰት ነ ው፡ ፡  ከዚህ  ጋር ተያይዞ የ ተነ ሳው ነ ጥብ  የ ጊቤ ሶስት ግድብ ሲጠናቀቅ 

ወደ ቱርካና ሃይቅ የ ሚገ ባው የ ውሃ መጠንን ስለሚቀንሰው በቱርኩና አካባቢ በሚኖሩ ዜጎ ች ላይ 

ተጽእኖ ያመጣል የ ሚል ነ ው፡ ፡   

 

ይህንን ጉዳይ በትክክል ለመረዳት በሪፖርቱ የ ቀረበውና መሬት ላይ ያለው  ተጨባጭ ነ ገ ር ምን 

ተመሳስሎና ተጻሮ እንዳላቸው ማየ ት ተገ ቢ ይሆናል፡ ፡   ይህንን ከማየ ታችን በፊት ግን በዚህ 

ዘርፍ እየ ተካሄደ ያለው ልማት ጋር ተያይዞ ያለው አጠቃላይ ሁኔታ፤    በዘርፉ የ ሚደረገ ው ልማት 

ለአገ ሪቱ የ ኢኮኖሚ እድገ ት የ ሚኖረው  ፋይዳ እንዴት እንደሚገ ለጽ እና የ ሪፖርቱ መነ ሻ ምን 

እንደሆነ   ማየ ቱ ለአጠቃላይ ግንዛቤ ያግዛል፡ ፡   

ኢትዮጵያ የ ተፈጥሮ ጸጋ የ ታደለች አገ ር ነ ች፡ ፡  ከጸጋዎቿ አንዱ   ሰፊ ለም መሬቷ ነ ው፡ ፡   

ከዚህም በተጨማሪም ተስማሚ የ አየ ር ንብረት አላት፡ ፡  ይህ ሁኔታ ደግሞ ለስኳር ልማት አመች 

እንደሆነ  በጥናት ተረጋግጧል፡ ፡  አገ ሪቱ ድህነ ትን ታሪክ ለማድረግና ዘላቂ ልማትን ለማረጋገ ጥ 

በምታደርገ ው ጥረት  ለልማቷ መፋጠን ወሳኝ ሚና ከሚኖራቸው የ ልማት ዘርፎች አንዱ የ ስኳር ልማት 

ተደርጎ  የ ተወሰደውም ከዚህ አንጻር ነ ው፡ ፡  ለዚህ ዘርፍ እያደረገ ች ያለው ኢንቬስትመንት 

መግዘፍም ከዚህ የ መነ ጨ ነ ው፡ ፡  ለዚህም ነ ው አገ ሪቱ  በዋናነ ት ከያዘቻቸው የ ልማት ዘርፎች 

አንዱ የ ስኳር ልማት ነ ው የ ሚባለው።  

 

የ ስኳር ልማት በአገ ራችን ከተጀመረ ከ57 ዓመታት በላይ ቢያስቆጥርም ተገ ቢው ትኩረት 

ካልተሰጣቸው ዘርፎች አንዱ እንደነ በርም ይታወቃል።  ከዘርፉ ሊገ ኝ የ ሚችለውን ጥቅምና በተለይም 

እያደገ  የ መጣውን ፍላጎ ት የ ተገ ነ ዘበው የ ኢትዮጵያ መንግስት ከጥቂት ዓመታት በፊት ባለቤት 

እንዲኖረው በማድረግ ወደስራ ገ ብቷል፡ ፡   

 

በአምስት ዓመቱ የ እድገ ትና ትራንስፎርሜሽን እቅድ ላይ እንደሰፈረው በዚህ ዘርፍ በአምስት ዓመት 

ውስጥ 10 አዳዲስ ፋብሪካዎችን ከ80 እስከ 90 ቢሊዮን ብር  በሚደርስ ወጪ ለመገ ንባት ታስቦ 

ባለፉት ሁለት የ እቅዱ ዓመታት ወዲህ ተግባራዊ እንቅስቃሴ ተጠናክሮ ተጀምሯል፡ ፡  ፋብሪካዎች 

ሲጠናቀቁ 400 ሺ ለሚደረሱ ዜጎ ች የ ስራ እድል እንደሚያስገ ኙ ይጠበቃል፡ ፡ ከዚህም በተጨማሪ 

በከፍተኛ ደረጃ እያደገ  የ መጣውን የ ሃ ገ ር ውስጥ የ ስኳር ፍላጎ ት የ ሚያረካ በመሆኑ በከፍተኛ 

የ ውጭ ምንዛሪ የ ምታስገ ባውን ስኳር ለማስቀረት ያግዛል፡ ፡  ከውጭ አገ ር  ስኳር ለማስገ ባት 

የ ምታወጣውን ገ ንዘብ ለሌላ ልማት ለማዋል እንደሚያስችል መረጃዎች ያመለክታሉ፡ ፡  

 

ከዚህም  በተጨማሪ  ከ2007 ዓም ጀምሮ ለአገ ሪቱ  ከሚያስፈልገ ው የ ስኳር  መጠን በላይ 

የ ሚሆነ ውን ምርት   ለውጭ ገ በያ በማቅረብ ከፍተኛ የ ውጭ ምንዛሪ ገ ቢን ለለማስገ ባት 

ያስችላል፡ ፡   ከስኳር ልማት የ ሚገ ኘው አጠቃላይ ገ ቢ በሌሎች ሴክተሮች ከሚገ ኘው ጋር በማቆራኘት 

የ አገ ሪቱ የ ኢኮኖሚ  እድገ ት  በመሰረታዊነ ት  ለመለወጥ ያስችላል፡ ፡  ይህ ደግሞ አገ ሪቱ 

ከድህነ ት ለመላቀቅ የ ምታደርገ ውን ጥረት እውን ክማድረግ አኳያ የ ጎ ላ ድርሻ ይኖረዋል፡ ፡   

 

በሃገ ሪቱ በመካሄድ ላይ ካሉ  የ ስኳር ልማት ፕሮጄክቶች ጋር በተያያዘ ሂዩማን ራይትስ ዎች 

ያወጣው ሪፖርት መሰረተቢስ መሆኑን  ማረጋገ ጥ ይቻላል፡ ፡  ሪፖርቱ  ጥቂት የ ሰብአዊ መብትና 

"የ አካባቢ ጥበቃ ተከራካሪዎች" ነ ን የ ሚሉ ቡድኖችን  ዋቢ አድረጎ  የ ቀረበና ያነ ሳቸው ነ ጥቦችም 

በአካባቢው  ካለው እውነ ታ ጋር ፈጽሞ የ ማይገ ናኙ እንደሆነ  አግባብ ካላቸው የ መንግሥት አካላት 

ኃላፊዎች የ ተሰጡ መግለጫዎችና ማብራሪያዎች በግልጽ ያመለክታሉ፡ ፡  መሬት ላይ ያለው እውነ ታም 

የ ሚያረጋግጠው ይህንኑ ሃቅ ነ ው፡ ፡   

 

ከደቡብ ኦሞ ጋር ተያይዞ የ ተነ ሳው የሙርሲና የ ቦዲሪ ብሄረሰቦች  ከነ በሩበት ተነ ስተው  ሌላ 

ቦታ ሲሰፍሩ የ ነ በራቸው የ አኗኗር ዘ የ  ይቀየ ራል፣  ማንነ ታቸው ይጠፋል፣  ታሪካዊ ቅርሶቻቸው 

ይጠፋሉ የ ሚል ወቀሳም ተሰንዝሯል፡ ፡  

 

በመጀመሪያ ደረጃ እነ ዚህ ሁለት ብሄረሰቦች ቋሚ የ ሆነ  መንደር አልነ በራቸውም፡ ፡  አርብቶ አደሮች 

በመሆናቸው ከአንድ አካባቢ ወደሌላ አካባቢ እየ ተዘዋወሩ ነ በር  የ ሚኖሩት፡ ፡  በመሆኑም ቋሚ 

ቦታና ያልተረጋጋ ኑሮ የ ነ በራቸው ብሄረሰቦችን ቋሚ ሰፈርና የ ተረጋጋ ኑሮ እንዲኖራቸው ለማድረግ 

እየ ተሰራ እንደሆነ  ይታወቃል፡ ፡  ከዚህ አንጻር በዚህ አካባቢ የ ጥቅም ትስስር ያላቸው አንዳንድ 

መንግስታዊ ያልሆኑ ድርጅቶች ተወካዮችና አስጎ ብኚዎች የ ሰጡትን የ ሃሰት ምስክርነ ት እንደ 

ትክክለኛ መረጃ በማስመሰል በሪፖርት መልክ ማውጣት ድርጅቱ ምን ያህል ድብቅ ዓላማ እንዳለው 

ያሳያል። 

 

አንድ ጥናት ሲጠና የ ሚጠናበት አካባቢ ያለው ተጨባጭ ሁኔታ በውል መዳሰስ ይኖርበታል፡ ፡  ሂዩማን 

ራይትስ ዎች የ ተባለው ተቋም ግን ይህንን ለማድረግና እውነ ታውን አውቆ ትክክለኛ ድምዳሜ ላይ 

ለመድረስ ያደረገ ው ምንም ዓይነ ት ጥረት የ ለም፡ ፡  የ ተቋሙን ሪፖርት ተቀብለው እያራገ ቡ የ ሚገ ኙ 

አንዳንድ ሚዲያዎችም ወደ ቦታው  ሄደው ያለውን ሃቅ በተጨባጭ ለማየ ት አልከጀሉም፤ ወይም ሆን 

ብለው አልፈለጉም። እያራገ ቡ ያሉት በስማ በለውና በሃሰት  የ ተጠናቀረውን ሪፖርት ባለበት ደረጃ 

ወይም "እንደወረደ" በስፋት ማስተጋባት ነ ው፡ ፡  ይህ ደግሞ ሂዩማን ራይትስ ዎች ከመጋረጃው 

በስተጀርባ ከሚያራምዳቸው አጀንዳዎች መካከል የ አንዱ መገ ለጫ ነ ው፡ ፡   

 

መንግስት  የ አርብቶ አደሩ ማህበረሰብ በተረጋጋና በተሻለ  ሁኔታ አንዲኖር  የ ሚያሰችሉ ዘርፈ 

ብዙ  ፕሮግራሞች ነ ድፎ   ተግባራዊ በማድረጉ  ተጨባጭ ለውጥ እያመጣ መሆኑ ይታወቃል፡ ፡  

ከዚህም ጋር ዜጎ ችን ተጠቃሚ ያደረጉ ዘርፈ ብዙ እንቅስቃሴዎችን በሁሉም የ ሃ ገ ሪቱ ክልሎች 

ተግባራዊ በማድረግ ላይ ይገ ኛል፡ ፡  ለዚህም ነ ው ቀደም ሲል ኢትዮጵያን አስመልክቶ የ ተሳሳተ 

አቋም ይዘው የ ነ በሩ አንዳንድ ዓለም አቀፍ ተቋማትና ሃ ገ ራት እየ መረራቸውም ቢሆን አሁን አሁን 

ኢትዮጵያ ፈጣንና ቀጣይነ ት ያለው ኢኮኖሚያዊ እድገ ት እያስመዘገ በች እንደሆነ  በተገ ኘው መድረክ 

ሁሉ ለመመስከር የ ተገ ደዱት፡ ፡   

 

ከአርብቶ አደሩ አኗኗር መቀየ ር ጋር ተያይዞ እየ ተነ ሳ ያለው ወቀሳ የ መነ ጨው  በአካባቢው 

ለረጅም ጊዜ በህዝቡ ስም እርዳታ እያሰባሰቡ ለመኖር የ ሚፈልጉ አንዳንድ የ እርዳታ ድርጅት 

ተወካዮች፡  በተንደላቀቀ ኑሮ እየ ኖሩ ኢትዮጵያ ውስጥ ያለው የ ህዝብ አኗኗር ሳይቀየ ር ባለበት 

እንዲቀጥል የ ሚፈሹና ከዚህም ጋር የ ማህበረሰብ ጥናቶችን አደረግን/እናድርግ በሚል ገ ንዘብ 

ማግኘት የ ሚፈልጉ አንዳንድ ቡድኖች፤  በተለያየ  ጊዚያት እየ መጡ በአገ ራችን መዝናናት የ ሚፈልጉ 

ጎ ብኚዎችና  ከዚሁ ቀጥተኛ ተጠቃሚ የ ሆኑ አስጎ ብኚዎች ሰጡ የ ተባለውን አስተያየ ት በማካተት 

ሂዩማን ራይትስ ዎች የ ሰብአዊ መብት ጥሰት እንደተፈጸመ በማስመሰል በሪፖርት መልክ ማውጣቱ 

መሰረታዊ ስህተት ነ ው፡ ፡   

 

ሂዩማን ራይትስ ዎች ከዚህ በተጨማሪ በአገ ሪቱ በተፈጠረው የ ህዝብ የ ፖለቲካ ስልጣን ባለቤትነ ት 

መሰረት በምርጫ ተወዳድረው ወደ ሃላፊነ ት መምጣት ያልቻሉ የ ከሰሩ  ፖለቲከኞችንና አንዳንድ 

ጽንፈኛ የ ተቃዋሚ ፖለቲካ ድርጅቶች አባላት በማፈላለግ   አገ ሪቱን የ ሚወክሉ በማስመሰል 

አጠናቅሮ በማቅረብ የ አገ ሪቱ የ ልማት፣  የ ሰላምና የ ዴሞክራሲ ጉዞ ላይ አሉታዊ ጫና ለማሳደር 

ከመሞከር አልፎ ለማሰናከል  እየ ሰራ ይገ ኛል፡ ፡   

 

እስካሁን ከቀረበው አስረጂ የ ምንገ ነ ዘበው ነ ገ ር ቢኖር ሂዩማን ራይትስ ዎች  ለኢትዮጵያውያንም 

ሆነ  ለሌሎች ታዳጊ አገ ራት ህዝቦች መብት ተቆርቁሮና አስቦ  የ ሚያደርገ ው ምንም ዓይነ ት ነ ገ ር 

እንደሌለ ለመገ ንዘብ ይቻላል፡ ፡    

 

በመሰረቱ ተቋሙ የ ኢትዮጵያ ህዝብ ሰብአዊ  መብት መከበር የ ሚያስጨንቀው ቢሆን ኖሮ የ አርሶ እና 

አርብቶ አደሩን ህይወት ለማሻሻል የ ሚያስችሉ የ ልማት ፕሮጄክቶች ላይ ጣቱን ባልቀሰረ ነ በር፡ ፡  

እነ ዚህን የ ልማት ተቋማት የ ህዝቡን ሰብአዊ መብት ለመጠበቅ የ ሚያስችሉ በመሆናቸውም በደገ ፋቸው 

ነ በር፡ ፡  ህዝቡ በአንድነ ት ለልማት በሚነ ሳበት ወቅት የ ተለያየ  የ ህዝቡን ስሜት ይጎ ዳል ያለውን 

ነ ገ ር ሁሉ እየ ሰበሰበ ማራገ ቡንም ባልቀጠለበት ነ በር፡ ፡   

ከ85 በመቶ በላይ የ ሆነ ው የ ኢትዮጵያ ህዝብ የ ሚኖረው በገ ጠር ሲሆን የ ሚተዳደረውም በእርሻ 

ነ ው፡ ፡  የ ኢትዮጵያን ህዝብን ኑሮ ለማሻሻል አርሶና አርብቶ አደሩ ላይ ሰፊ ስራ መስራት የ ግድ 

ይላል፡ ፡  አርብቶ አደሩ አንድ ቋሚ መኖሪያ ሰፈር የ ለውም።  ውሃና ግጦሽ  ፍለጋ  ከቦታ ቦታ 

እየ ተዘዋወረ ነ በር ነ ው የ ሚኖረው፡ ፡   ይህ አይነ ቱን አኗኗር ለትምህርትና ጤና አገ ልግሎት 

ተደራሽነ ት አመች ባለመሆኑና አርብቶ አደሩም የ ተረጋጋ ህይወት እንዲኖረው ስለማያደርግ ይህንን 

ለመቀየ ር መንግስት  ሁለት መንገ ዶችን ተከትሎ እየ ሰራ ይገ ኛል፡ ፡  አንደኛው ተንቀሳቃሽ ትምህርት 

ቤቶችንና የ ጤና ተቋማትን ማቋቋም ሲሆን  ሌላው ደግሞ አርብቶ አደሩን በመንደር ማሰባሰብ 

ነ ው፡ ፡   

 

አርብቶ አደሩ በመንደር በመሰባሰብ ማንኛውንም አገ ልግሎት በቀላሉ እንዲያገ ኝ ከማስቻሉም ባሻገ ር  

የ ተረጋጋ ህይወት ለመምራት  እንዲችል ለማገ ዝ በተለይም በአራት ክልሎች ልዩ ትኩረት ተሰጥቶ 

እየ ተሰራበት ነ ው፡ ፡   

 

ሂዩማን ራይትስ ዎች ግን ለዚህም ሌላ አቃቂር አውጥቶለታል፡ ፡  መንግስት አርብቶ አደሩን ወደ 

ዘመናዊ ህይወት ለመቀየ ር እየ ሰራ በመሆኑ የ አርብቶ አደሩን የ አኗኗር ዘ የ  እየ ቀየ ረው ነ ው፡ ፡  

ማንነ ቱን እያጠፋ ነ ው በሚል፡ ፡  ለምን በመንደር ይሰባሰባሉ? ይህ ሰብአዊ መብታቸውን መተላለፍ  

ነ ው ሲልም አስቂኝ ወቀሳውን ቀጠለ፡ ፡  እንደለመደውም የ ኢትዮጵያ መንግስት ህዝቡን በማስገ ደድና 

ሰብአዊ መብቱን በመተላለፍ  የ ሰፈራ ፕሮግራም እያካሄደ በመሆኑ ዓለም አቀፍ ድርጀቶች ማንኛውም 

እርዳታ እንዳያደርጉለት ሲል ተማጠነ ፡ ፡   

 

እንግዲህ ይህ ድርጅት የ ሰብአዊ መብት ተሟጋች ከሆነ  እነ ዚህ ሰዎች የ ትምህርት እድል ማግኘት 

አለባቸው፣  የ ጤና አገ ልግሎት ሊስፋፋላቸው ይገ ባል፡  ከአገ ሪቱ የ ልማት ለውጥ እነ ሱም ተጠቃሚ 

መሆን አለባቸው፣  ከኋላ ቀር ኑሮ መላቀቅ አለባቸው  ማለት በተገ ባው ነ በር፡ ፡  እየ ሰማን ያለው 

ግን ለምን ከኋላቀርነ ት ይላቀቃሉ የ ሚል ነ ው፡ ፡  የ ነ በራቸውን የ አኗኗር ዘይቤ ለማህበረሰብ 

ምርምርና ለጉብኝት ጠቃሚ ስለሆነ  በድህነ ት እየ ማቀቁ መቀጠል አለባቸው፡ ፡  የ ልጅ ልጆቻቸውም 

ዓለም በሰለጠነ በት በአሁኑ ወቅት የ ቅድመ አያቶቹን  የ አኗኗር ዘይቤ ይዞ መቀጠል  አለበት 

የ ሚል ነ ው፤  የ ሂዩማን ራይትስ ዎች አቋም፡ ፡     

 

ልብ በሉ! ይህ ሃሳብ የ ማንን ፍላጎ ት የ ሚያሟላ ነ ው?  የ ጎ ብኚዎችንና የ ተመራማሪዎችን ወይንስ 

የ አርብቶ አደሩን? የ ኢትዮጵያ ህዝብ ከድህነ ት እንዳይላቀቅ፣  በኋላቀርነ ትና በድህነ ት አዘቅት 

ውስጥ ተዘፍቆ እንዲኖር ለማድረግ በተለያየ  መልክ መታገ ል የ ሂዩማን ራይትስ ዎች  ህቡእ አጀንዳ 

ነ ው፡ ፡  

አዳዲስ በሚገ ነ ቡትና ማስፋፊያ በሚደረግበቸው የ ስኳር ፋብሪካዎች ጋር ተያይዞ በሪፖርቱ የ ቀረበው 

ውንጀላ በዋቢነ ት የ ጠቀሳቸው 35 ነ ዋሪዎች፣  10 መንግስታዊ ያልሆኑ ድርጅቶች ተወካዮችና ሌሎች 

ማንነ ታቸው ያልተገ ለጡ 30 ግለሰቦች ናቸው፡ ፡  ሌሎች ደግሞ በአካባቢው በሚኖሩ አርሶ አደሮች 

ላይ የ ህብረተሰብ ጥናቶችን በማደረግ፡  ጎ ብኚዎችን በማስተናገ ድ  እና አርሶ አደሩን እንረዳለን 

በሚል ሸፋን ገ ቢ የ ሚሰበስቡ ድርጅቶች ናቸው።  እነ ዚህ ግለሰቦች ካላቸው  ጥቅም አንጻር 

የ አርብቶ አደሩን መለወጥ ስለማይፈልጉ ከራሳቸው የ ግል ጥቅም አንጻር ብቻ በመነ ሳት ለሂዩማን 

ራይትስ ዎች የ ሃሰት ወሬ እየ ለቃቀሙ የ ሚያቀርቡ ወኪሎች  ናቸው ፡ ፡  

 

ይህ ተቋም በእነ ዚህ የ ስኳር ልማት ፕሮጄክቶች ባሉባቸው ስፍራዎች የ ሄደበት ወቅት የ ለም፡ ፡  

እዚያ አካባቢ ያለው ህዝብም ምን እንደሚመስልና አኗኗሩ ምን እንደሆነ  ለማወቅ አልሞከረም። 

መንግስት ከነ ዋሪዎቹ ጋር ውይይት  ማድረግ አለማድረጉን ፤  ህብረተሰቡን፤ የ ሚመለከታቸውን 

የ አካባቢውንና የ ፌደራል መንግሥት የ አስተዳደር አካላትንና ኃላፊዎችን እንዲሁም ባለሙያዎችን 

አነ ጋግረው ያወቁት  ነ ገ ር የ ለም፡ ፡   ከምንም ተነ ስቶ የ ተሳሳተ ድምዳሜ ላይ መድረስና ሌሎችም 

ይህንን የ ተሳሳተ ድምዳሜ እንዲያራግቡ ማድረግ ለአካባቢው ህዝብ መብት ማሰብ ሳይሆን የ መቀየ ርና 

ከድህነ ት የ መላቀቅ መሰረታዊ መብቱን መቃወም ነ ው፡ ፡   

 

በስኳር ፋብሪካዎች ግንባታ ምክንያት ምን ሊከሰት ይችላል የ ሚለው  ከግንባታዎቹ መጀመር በፊት 

ጥናት ተካሂዶ በጥናቱ መሰረት ደግሞ  ዝግጅት የ ተደረገ  በመሆኑ ህዝቡ ላይ የ ሚደርስ ጉዳት 

እንደሌለ በመንግስት በኩል ግልጽ ምላሽ በተደጋገ ሚ ተሰጥቶበታል፡ ፡  ከዋልድባ ገ ዳም ጋር ተያይዞ 

የ ተነ ሳው ነ ጥብ የ ተሳሳተ መሆኑንና  የ ስኳር ልማቱ የ ገ ዳሙን ይዞታ  የ ማይነ ካ እንደሆነ ም 

ከመንግሥት አካላት ከቤተክህነ ትና ከህብረተሰቡ የ ተውጣጣ ቡድን አረጋግጦና ህብረተሰቡም ይህንኑ 

በሚገ ባ ተረድቶና አምኖበት መግባባት የ ተደረሰበት እንደሆነ  ከእኛ ከባለቤቶቹ የ በለጠ ማንም 

ምስክርነ ት ሊሰጥ የ ሚችል ወገ ን አይኖርም፡ ፡    

 

ይህ ሃሰተኛ ክስ ኢትዮጵያ ኢኮኖሚዋን ገ ንብታ ራሷን የ ቻለች አገ ር እንድትሆን የ ተያዘውንና 

በእስካሁኑ እንቅስቃሴም ተጨባጭ ለውጥ እያሳየ  የ መጣውን ሃ ገ ራዊ ዕራእይ ለማሳካት እየ ተከናወነ  

ያለውን ጥረት ለማናናቅ ያለመ ነ ው፡ ፡  ይህም በሌላ ጎ ኑ በአንዳንድ ሃይሎች እየ ተሰነ ዘረ ያለው 

የ ጥላቻ ፖለቲካ አንዱ ክፍል ነ ው።  

 

የ ሂዩማን ራይትስ ዎች የ ፈጠራ ክስና ውንጀላ በስኳር ልማት ፕሮጄክቶች ዙሪያ ብቻ የ ተከለለ 

አይደለም፣ ፡  ሌሎች መሰረታዊ ተጻሮዎችንም ለማንሳት ሞክሯል፡ ፡  ከእነ ዚህ አንዱ የ ጊቤ ሶስት 

የ ኤሌክትሪክ ሃይል ማመንጫ ግንባታን የ ሚመለከት ነ ው፡ ፡  ይህንን ደግሞ በቀጣይ ክፍል 

እንመለከታለን።   

 

 

 

 

 

 

  


